
POLITIKKUR

sjón, tá ið tey røkka pen­
sjónsaldrinum, sum altso í 
dag er 67 ár.

Strævið heyst
Hendan samgongan hevur 
15.september sitið tvey ár 
við valdinum. Tingarbeiðið 
hevur – burtursæð frá juni 
og juli í ár – ikki verið serliga 
krevjandi.

Men alt bendir á, at tað 
verður tað nú.

Nú skulu tær stóru 
semjurnar finnast. Hetta tí 
málini, sum her eru viðgjørd, 
eru so stór, umfatandi og 
røkka so langt út í framtíð­
ina, at tey helst skulu gerast 
við breiðum semjum.

Tað vil ikki siga, at alt 
tingið skal standa saman 
um alt, men at minst tríggir 
av teimum stóru flokkunum 
taka undir við málunum.

Fyri at tað skal henda, so 
noyðist sitandi samgonga 
at fara til verka og brúka so 
gott politiskt handverk, sum 
tey megna yvirhøvur.

Á vatnrørunum hoyrist, 
at andstøðan er so fortørnað 
yvir tíðina, sum er farin 
síðani samgongan tók við, 
at hon als ikki er sinnað at 

hjálpa samgonguni við hes­
um trimum málunum.

Sjálvandi er ein partur 
politiskt drillarí, men 

neyðugt er eisini at staðfesta, 
at politikkur snýr seg um at 
nærkast hvørjum øðrum. 
Tað er ikki nóg mikið av seta 

sær okkurt fyri og so noyða 
onnur at tka undir við tí.

Fyri at fáa í politikki, 
noyðist ein eisini at geva. 

Hetta er ein javnvág, sum 
krevst, skulu mál røkkast.

Stóri spurningurin í heyst 
er tí: hvør vil geva fyri at fáa 

-og hvat verður so endaliga 
úrslitið?


